
Cura che Dieus ha viu che la via
vegneva memia teissa,
il flad memia levs,
il cor memia fleivels
ha el priu Tei a casa tier el.

Annunzia da mort

En carezia ed engrazievladad prendein nus cumiau da mia cara sora, nossa cara quinada
onda e madretscha

Emerita Nay
10.4.1949 – 15.4.2011

Ella ei spartida suenter in liung temps da maldispostadad e malsogna el Spital cantunal a
Cuera.

En tgeua malencurada:
Venanzi ed Erna Nay-Petschen, frar
cun Paula, Martina e Carla

Luzi Cadonau-Nay, quinau
cun Marco

amitgs, parents ed enconuschents

La sepultura ha liug gliendisdis, ils 18.4.2011 alla 14.00 aTrun.

Adr. da malencurada:
Venanzi Nay
Vricla 248
7167 Zignau

O schei vus caras steilas el firmament,
pertgei viv’ins sin tiara mo in mument,
pertgei ston’ins sin tiara pitir, pitir,
quei cuort mument ch’ins viva e lu murir!

Annunzia da mort

Alexi Caminada
19.6.1938 – 12.4.2011

Ella ei morts nunspitgadamein ella casa da vegls Glion.

Ils fargliuns e fam. en malencurada:
Leontina e Peter Sutter-Caminada e fam.
Walter eVreni Caminada-Odermatt e fam.
Cecilia e Rocco Maiorano-Caminada e fam.
Mariuschla Caminada e fam.
Claudia e Santiago Sanchez-Caminada

La sepultura dall’urna ha liug ils 19 d’avrel 2011 allas 14.00 a S. Gions, Mustér.

Adressa da malencurada:

Mariuschla Caminada
Via Lucmagn 16
7180 Disentis/Mustér

Tar tai è la funtauna da la vita, en tia glisch vesain nus la glisch.

■ OPINIUN

Visiuns veglias modernas
Dacurt sun jau dumandà cura ch’jau hai
udì l’emprima giada dal rumantsch gri-
schun. Jau crai che quai era en scola pri-
mara: Noss magister ans ha raquintà da
Pader Placi a Spescha e che quel haja em-
pruvà da sviluppar ina lingua per tut ils
rumantschs; sumegliant al rumantsch
grischun d’ozendi, ha noss magister ma-
negià. Per nus n’ha quai betg gì ina mun-
tada pli profunda, dentant era nagina ne-
gativa, e noss gieus han cuntinuà en la
pausa sco tut ils auters dis era.

Durant mia scolaziun hai jau lura em-
prendì dapli davart il rumantsch gri-
schun, l’idea dad ina lingua scritta per
nus tuts am pareva simplamain logica.
Jau hai lura lavurà per la Lia Rumantscha
vid il Pledari Grond online, hai empren-
dì rumantsch grischun en scola ed la fi-
nala era redigì mia lavur da matura en
questa lingua.

Era oz sun jau confruntà mintga di
cun il rumantsch grischun, per exempel
entras translaziuns da software per ru-
mantsch. Tant pli fitg er jau dischillusiu-
nà cura ch’jau hai vesì cun tge intensitad
ch’i vegn empruvà da cumbatter il ru-
mantsch grischun. Perquai ma sun jau
decidì che nus avain da mussar che que-
sta lingua ha anc adina aderents e che nus
avain da chattar in soluziun che na de-
struescha betg il progress dals ultims 30
onns che han rinforzà considerablamain
il Rumantsch.

Lain pli gugent investir noss temp en
il svilup dal rumantsch grischun, lain al
dar la charn che blers pretendan ch’ella
al manchia, lain far in pass en direcziun
d’INA Rumantschia, empè da puspè
duvrar 50 onns ditg nossas energias per
ans cumbatter. Che l’ABC-alpin da Pa-
der Placi a Spescha ha fatg naufragi è for-
sa chapaivel: las vals grischunas giaschan
lunsch dapart e la communicaziun è dif-
ficila. Anc oz giaschan las vals medem
lunsch dapart. Dentant ans collian radio,
televisiun, telefon, internet e la Viafier
retica talmain che la visiun dad ina Ru-
mantschia vess oz bain dad esser cuntan-
schibla. Gion-Andri Cantieni, Sagogn

En Svizra crescha clima
cunter persunas estras

Amnesty International constatescha en
Svizra in clima creschent cunter persunas
da l’exteriur. A la radunanza generala
d’Amnesty International Svizra a Solo-
turn han ils 200 participants appellà a tut
las partidas e las persunas da la politica
da renunziar en lur cumbat electoral sin
parolas discriminantas e cunter ils esters.
Plinavant appellescha l’organisaziun dal
dretg umanitar al cussegl federal da
sustegnair activamain il process da de-
mocratisaziun en il nord da l’Africa ed en
il Proxim Orient.

Biberist: Protestas cunter
serrada fabrica da palpiri

Passa 3000 persunas han protestà a Bibe-
rist cunter serrar la fabrica da palpiri.
Passa 550 plazzas da lavur en periclita-
das. Divers pledaders, tranter auter la di-
rectura d’economia da Soloturn, han ap-
pellà als lavurers da betg dar si la speran-
za. La regenza fetschia tut il pussaivel per
mantegnair las plazzas. Il concern mam-
ma sidafrican Sappi vul serrar la fabrica
perquai ch’ella na rendia betg. Ils sindi-
cats, la direcziun ed il persunal han sis
emnas temp per tschertgar alternativas.

Albrecht e Beltrametti
cumbattan vinavant

Daniel Albrecht e Silvano Beltrametti han
fundà ina organisaziun betg commerzia-
la cun il num «never give up» che vul dir
«maina dar si». Els vulan rimnar uschia
daners per organisaziuns caritativas e
porscher ina plattafurma en l’internet
per differentas acziuns tar il tema da mai-
na dar si mabain cumbatter vinavant. Ils
dus skiunzs han gì da cumbatter cun in
grev destin suenter accidents: Daniel Al-
brecht è stà pliras emnas en il coma il
2009 e Silvano Beltrametti è schirà dapi
il 2001.

Amnesty International
festivescha 50 onns

Amnesty International festivescha il giu-
bileum d’in mez tschientaner. Era sche
quai giubileum vegn festivà uffizialmain
pir la fin matg stat el gia oz en il center
da la radunanza generala da la secziun
svizra dad Amnesty a Soloturn.

Essas Vus gia commember?

Procap Grischun
Hartbertstrasse 10, 7000 Cuira
Tel. 081 253 07 07, PC 70-7755-0
www.procapgrischun.ch

per persunas
cun handicap




